Jesus Christ na my Lord and Saviour, and
invite am to begin dey reign for my heart from
today. Jesus, | thank You, becos as You bin
die for my sin so, | don get forgiveness and
life wey no dey end. Amen.

If you don pray like dis wit all your mind, we
rejoice wit you, becos you don become Baba-
God pikin now (John 1:12-13).

Wetin Pesin Go Do Next?

E dey important make you begin dey live life
wey holy afta you don dey saved. Make you
get one Bible and begin dey read am everi day.
Everitin wey you suppose know about Baba-
God, hin plan for you, and how you suppose
live di kain life wey go make am happy dey
inside Bible. Find one church or fellowship wey
believe Bible, for di area wia you dey live, wia

dem go give you teaching wey go epp you
grow inside Christ. Begin dey go there kwik-
kwik, and plan to dey go everi time. You fit
write tell us about di new life wey you don get,
for our website (Divine Literature International
or Dove Letter Zone). Make you check oda free
materials for there wey fit epp you. Welcome
to Baba-God family, friend!

If dis Tract don bless you, make you share am give anoda pesin.

Divine Literature International, na im write dis tract. We dey share am
give pipo for free as di Lord dey bless us. Dis tract no be for sale. Make
you please write tell us for our websites if pesin dey try sell am to you.

You Don Ready?

You Don Hear? Everi day wey we dey sleep,
wake up, na im we dey near di end of di time
wey we go spend for earth. Baba-God fit comot
anybodi from dis world, any time. Di pesin fit dey
good, wicked, rich, poor, young, or old. Nobodi
go stay for world forever, and na all of us get one
final place wey don dey ready for us wen we
comot dis world. E don tey small now, wen one
broda bin tell us how im wife give one friend
Gospel for phone; e no reach long afta, di wife die
for sleep di same day. Pipo don dey, wey wake up
for morning to go work or go do business, but
dem no return house. Dem don die. True-true, dem
wish make dem live long, but di mata now be sey

